
	ՀԻՄՆԱՎՈՐՈՒՄ

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ  28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱUԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	1.
	Անհրաժեշտությունը

	
	Հայաստանի Հանրապետության գյուղատնտեսության նախարարության «Անասնաբուժասանիտարիայի և բուսասանիտարիայի ծառայությունների կենտրոն»  պետական ոչ առևտրային կազմակերպությունը 2015 թվականի դեկտեմբերի 1-ից մինչև 2017 թվականի դեկտեմբերի 31-ը պետական ծրագրերով մատուցված ծառայությունների համար հաշվարկել և հաշվառման վայրի հարկային տեսչություն է ներկայացրել ԱԱՀ-ի հաշվարկ, սակայն «Անասնաբուժասանիտարիայի և  բուսասանիտարիայի ծառայությունների մատուցում» և «Գյուղատնտեսական կենդանիների պատվաստում» ծրագրերով համապատասխան տարիների պետական բյուջեներում ԱԱՀ-ի գումարներ նախատեսված չլինելու պատճառով չի կատարել ԱԱՀ-ի գծով հարկային պարտավորությունները: Կազմակերպության ավելացված արժեքի հարկի գծով պարտավորությունը 31.12.2017 թվականի դրությամբ կազմել  է 431.183,9 հազար ՀՀ դրամ (2015-2017թթ ձևակերպված պարտավորությունների ընդհանուր գումարն է), որից ապառք՝ 291.880,3 ՀՀ դրամ, տույժ՝ 139.303,6 հազար ՀՀ դրամ: 

2018 թվականի 9 ամիսների ընթացքում կազմակերպության ֆինանսատնտեսական գործունեության արդյունքում ձևավորվել է պետական բյուջեի նկատմամբ 200.202,5 հազար դրամի պարտավորություն, այդ թվում՝ ԱԱՀ գծով – 98.359,8 հազար դրամ, եկամտային հարկի գծով – 101.302,9 հազար դրամ, շահութահարկի գծով – 539,8 հազար դրամ։ 

Ավելացված արժեքի հարկի գծով առաջացած պարտավորությունների մարման նպատակով 2018 թվականի պետական բյուջեով ՊՈԱԿ-ի համար նախատեսվել է 166.200,8 հազար դրամ։

Առաջացած պարտավորությունների մարման նպատակով 2018 թվականի 9 ամսում կատարվել են 200.305,8 հազար դրամ վճարումներ, այդ թվում՝ ավելացված արժեքի հարկի գծով – 98.359,8 հազար դրամ, եկամտային հարկի գծով – 101.406,2 հազար դրամ, շահութահարկի գծով – 539,8 հազար դրամ։ Հարկային միասնական հաշվին անցնելու պատճառով նշված բոլոր վճարումներն ուղղվել են ավելացված արժեքի հարկի նախորդ տարվա պարտավորությունների մարմանը, ինչի արդյունքում առաջացել են տույժեր նաև շահութահարկի՝ 58,0 հազար դրամ, և եկամտային հարկի գծով՝ 9.154,6 հազար դրամ։ Պարտավորությունների մարմանն են ուղղվել նաև 01.01.2018թ. դրությամբ առկա և ընթացիկ տարվա ընթացքում առաջացած  7.515,4 հազար դրամ գերավճարները, այդ թվում ԱԱՀ գծով – 6.253,7 հազար դրամ, եկամտային հարկի գծով – 630,9 հազար դրամ, շահութահարկի գծով – 630,9 հազար դրամ։ 

ՀՀ ՊԵԿ 19.10.2018 թվականի դրությամբ տրամադրած տեղեկանքի համաձայն ՊՈԱԿ-ի հարկային պարտավորությունները կազմել են 448.336,2 հազար դրամ, որից՝ հարկեր - 278.355,1 հազար դրամ, տույժեր – 169.981,1 հազար դրամ։ 

ՀՀ կառավարության 2018 թվականի հոկտեմբերի 25-ի N 1206-Ն որոշման համաձայն ՀՀ կառավարության պահուստային ֆոնդից ՊՈԱԿ-ի հարկային պարտավորությունների մարման նպատակով հատկացվել է 214.558,0 հազար դրամ։ 

ՀՀ ՊԵԿ 29.11.2018թ. դրությամբ տրամադրված տեղեկանքի համաձայն ՊՈԱԿ-ի հարկային պարտավորությունները կազմել են 257.514,6 հազար դրամ, այդ թվում՝ հարկեր – 81.118,6 հազար դրամ, տույժեր – 176.396,0 հազար դրամ։

Հաշվի առնելով նաև հաշվանցված գերավճարների վերադարձը, ՊՈԱԿ-ի ընդհանուր հարկային պարտավորությունների մարման համար անհրաժեշտ է պետական բյուջեից լրացուցիչ տրամադրել 265.030,0 հազար դրամ։

	2.
	Ընթացիկ իրավիճակը և խնդիրները

	
	Ֆինանսական միջոցների բացակայության պատճառով ՊՈԱԿ-ը չի կարող կատարել վերը նշված հարկային պարտավորությունները:

	3.
	Տվյալ բնագավառում իրականացվող քաղաքականությունը

	
	Որոշման նախագծի ընդունումն իրականացվող քաղաքականության փոփո​խություն չի նախատեսում: 

	4.
	Կարգավորման նպատակը և բնույթը

	
	2018 թվականի ընթացքում գյուղատնտեսության նախարարությանը գումար հատկացնելու և «Անասնաբուժասանիտարիայի և բուսասանիտարիայի ծառայությունների կենտրոն» պետական ոչ առևտրային կազմակերպության հետագա պարտավորությունները մարելու նպատակով անհրաժեշտ գումարի հատկացումն է:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ գյուղատնտեսության նախարարության աշխատակազմ:

	6.
	Ակնկալվող արդյունքը

	
	«Անասնաբուժասանիտարիայի և բուսասանիտարիայի ծառայությունների կենտրոն» պետական ոչ առևտրային կազմակերպության ավելացած արժեքի հարկի գծով առաջացած պարտավորությունների մարում:

	7.
	Այլ տեղեկություններ

	ՏԵՂԵԿԱՆՔ

« Հայաստանի Հանրապետության 2018 թվականի պետական բյուջեում և Հայաuտանի Հանրապետության կառավարության 2017 թվականի դեկտեմբերի  28-ի N 1717-Ն որոշման մեջ փոփոխություններ կատարելու և Հայաստանի Հանրապետության գյուղատնտեսության նախարարությանը գումար հատկացնելու մաuին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
           «Հայաստանի Հանրապետության 2018 թվականի պետական բյուջեում և Հայաuտանի Հանրապետության կառավարության 2017 թվականի դեկտեմբերի  28-ի N 1717-Ն որոշման մեջ փոփոխություններ կատարելու և Հայաստանի Հանրապետության գյուղատնտեսության նախարարությանը գումար հատկացնելու մաuին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չի առաջանում։

ՏԵՂԵԿԱՆՔ
«Հայաստանի Հանրապետության 2018 թվականի պետական բյուջեում և Հայաuտանի Հանրապետության կառավարության 2017 թվականի դեկտեմբերի  28-ի N 1717-Ն որոշման մեջ փոփոխություններ կատարելու և Հայաստանի Հանրապետության գյուղատնտեսության նախարարությանը գումար հատկացնելու մաuին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման բացակայության մասին
           Հայաստանի Հանրապետության 2018 թվականի պետական բյուջեում և Հայաuտանի Հանրապետության կառավարության 2017 թվականի դեկտեմբերի  28-ի N 1717-Ն որոշման մեջ փոփոխություններ կատարելու և Հայաստանի Հանրապետության գյուղատնտեսության նախարարությանը գումար հատկացնելու մաuին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի սպասվում:


